CERTAME “RUNAS” DE MÚSICAS DO MUNDO CELTA

B A S E S

O Concello de Ortigueira convoca o certame musical RUNAS, dentro das actividades do Festival Internacional do Mundo Celta, de acordo coas bases que a continuación se establecen:

1.-Poderán participar todos os grupos de música Folk da península, sexa instrumental ou cantada.

2.- As formacións estarán constituídas por un mínimo de tres compoñentes e por un máximo de dez. Ademais  non poderán ter máis de 2 traballos discográficos publicados e contarán cun repertorio mínimo de 60 minutos. Serán excluídas deste concurso as formacións que xa actuaron no Escenario Runas en edicións anteriores.

3.- Os grupos interesados en participar deberán enviar unha maqueta, preferentemente en  CD,  cun mínimo de catro temas, un deles de creación propia, e un dossier con información e datos de contacto  coa referencia “RUNAS” antes do día 24 de abril de 2006, ao seguinte enderezo: 

FESTIVAL DO MUNDO CELTA

Alameda sn

15.330 ORTIGUEIRA.  A CORUÑA

4.- O proceso de selección constará de 3 fases. A dirección artística do Festival fará unha preselección dun máximo de 20 traballos.  Desta relación, un xurado integrado por críticos musicais  e nomeado polo alcalde de Ortigueira elixirá  8 grupos finalistas que participarán no Escenario Runas do Festival Internacional do Mundo Celta os días 8 e 9 de xullo.  O público asistente aos concertos valorará aos participantes escollendo a un gañador que será convidado a participar no escenario de noite da edición 2007. 

5.- O xurado avaliará os traballos seleccionando un máximo de 10 grupos que valorará de 1 a 10 puntos. De aí sairá unha relación cos 8 grupos finalistas máis os 2 de reserva. O público elixirá democraticamente o gañador despois dos concertos. En caso de empate, a decisión será tomada pola dirección artística do festival. 

6.- A dirección exporá na web www.festivaldeortigueira.com a relación de todos os artistas que mandaron maquetas, así como a evolución do proceso de selección e o nome dos integrantes do xurado. 

7.-O Festival poñerá a disposición dos artistas para a súa actuación o equipo de son, e backline. Non serán responsabilidade do Festival instrumentos e accesorios específicos que se poidan precisar para o concerto. O día e a hora da actuación e das probas de son serán fixadas pola dirección do Festival e serán inamobibles. 

8.- Os grupos finalistas que virán  a Ortigueira recibirán un premio de 300 € e unha bolsa en concepto de desprazamentos (1 € /quilómetro) dende a súa localidade de orixe ata Ortigueira así como o aloxamento en hotel durante unha noite (ben o día antes da actuación ou ben o mesmo día).  O nome dos grupos participantes figurará no programa e a información nos dossieres do festival. Ademais os medios de comunicación colaboradores do certame garantirán certa promoción dos artistas. O grupo  escollido polo público como gañador recibirá un premio de 3.000 € que cobrará en 2007, e  comprometerase a participar no escenario de noite da XXIII edición, na data e hora propostas pola organización.  

9.- Todo o proceso de selección será inapelable. 

10.- A organización resérvase a posibilidade de volver abrir outro prazo de presentación de maquetas no caso de consideralo oportuno. 

11.-  A  participación neste concurso implica a aceptación das presentes bases na súa totalidade. Os grupos interesados en participar nomearán a un  representante do grupo que asinará un documento de  declaración de aceptación destas bases, así como un permiso de difusión pública  dos seus traballos e do seu concerto no Runas.


12.-Os aspectos que non estean contemplados nestas bases serán resoltos pola dirección artística do Festival.

Ortigueira, 23 de marzo de 2006

Antonio Campo Fernández

Alcalde

